
HAFOD LON






HAFOD LON, aneddle lonydd,

Tawel gartref bardd a'i fun,

Oni welwn drwy y darlun,

Lle mae nerth y cawr ei hun?

Gartref, gartref mae'r cyflenwad

Sydd yn gyrru'r dyn yn dân;

Hafod Lon yw'r ffynnon loew,

Sy'n pereiddio'i ddawn a'i gân.



Ei Eliza, lwysaf lawen,

Sydd fel heulwen uwch y fan;

Yntau fel y morwr mwynlon,

Yn llygadu am y lan:

Gwych deimladau mawl a chlodau,

Croesau weithiau'n donn ar donn;

Plenydd fawr ar for y llwyfan,

Mae dy haul yn Hafod Lon!



Bydd y morwr ar y cefnfor,

Weithiau'n colli'r "hyd " a'r "lled;"

Dwr o dano, awyr arno,

Methu gwybod ffordd y rhed:

Yna cwyd ei lygaid syber,

Gyda hyder at yr haul,

Cymer hwnnw, gŵyr bryd hynny

Fod ei lwybr yn ddiffael.



Tithau pan na ddel awelon,

I roi hwyl a blas a min,

Dirwest gyda'i Chapten Plenydd,

Yn y doldrums cas a blin :

